
সাৱটি ধৰিলা যুধিষ্ঠিৰ মহাৰাজ।

অনন্তৰে দ্ৰৌপদী অৰ্জ্জুন ভৈলা বাজ॥

সেহিবেলা সহদেৱ নকুলে দেখিলা।

পঞ্চভাই দ্ৰৌপদীৰ আনন্দ মিলিলা॥ ৮৩

হাত মেলি স্বৰ্গ যেন লভি পঞ্চভাই।

পৰম হৰিষ আনন্দৰ সীমা নাই॥

ৰঙ্গহুয়া চাৰিভাই সঙ্কেতে পুছিলা।

যেন কথা ভৈল ভীমে সকলো কহিলা॥ ৮৪

বৈদৰ্ভ দেশৰ ৰাজা জঙ্ঘাসুৰ বীৰ।

মৃগ মাৰি ফুৰে সিটো দুন্দুৰ অসুৰ॥

হেনকালে পাঞ্চি দিলা চাৰি দূত তথা।

শুনা যেন মিলিলেক কহো পাছ কথা॥ ৮৫

চাৰি দূতে নৃপতিৰ আজ্ঞাক কহিলা।

ক্ষুধা তৃজ্ঞা হুই দুই ভাই নিদ্ৰা গৈলা॥

আজ্ঞা নুশুনিলো তান দ্বিগুণে কহিলা।

বান্ধিবাক লাগি বীৰ খেদিয়া আসিলা॥ ৮৬

হেন দেখি মুষ্টি মই কৰিলো প্ৰহাৰ।

নৰান্তক কালান্তক গৈলা যমঘৰ॥

দেখিয়া অসুৰে দশগুণে গৈলা ৰাগি।

উছল দশন আছে ললাটত লাগি॥ ৮৭

পৰ্ব্বত আকাৰ সিটো ভয়ঙ্কৰ বীৰ।

ধাতু উড়ি যায় দেখি ভয়ঙ্কৰ শিৰ॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

